
Helburua da zerbitzua emateari
utzi behar izatea, behin beharrezkoa
ez denean”

Zer-nolako elikagaiak banatzen dituzue?

Saiatzen gara dieta orekatua osatzen; hau da, produktu ez-galko-
rrak (egoskariak, arroza, pasata, gailetak, kontserbak, olioa...), jaki
izoztuak, elikagai galkorrak (arrautzak, oilaskoa, sardinak..). Gainera,
azken urteotan, Lacarra Elkarteak fruta eta barazkiak ematen diz-
kigu.

Nondik heldu dira jendearen artean banatzen dituzuen elikagaiak?

Lau hornidura-iturri ditugu: Europak, adibidez, 14 tona janari bidal-
tzen dizkigu, urtean hiru aldiz; Elikagaien Bankua; Udalek elikagai
galkorrak ordaintzen dituzte, eta Lacarra Elkarteak hamabostean
behin fruta eta barazki kopuru handia ematen digu. Elkartera da-
tozen familia aunitzek ez zekiten barazkirik prestatzen, eta ikasta-
roak antolatu ditugu, ikas dezaten eta horrelako elikagaiak jan di-
tzaten.

Zenbat boluntario ari dira elkartean?

Hogei inguru gara eta banaketa-egunean lanak denon artean egi-
ten ditugu (kutxak prestatu, elikagaiak birjarri, hozkailuak bete...).
Oso ongi antolatu gara. Ordubetean 30 familiaz arduratzen gara,
eta zortzi orduan, dena banatua dago.

Zer egin behar dute familiek, elkartearen laguntza jaso nahi badute?
Berriozarko Gizarte Zerbitzuen Mankomunitatera joan behar dute,
laguntzarik ba ote dagokien jakiteko. Baldin badagokie, espedientea
emanen diete, eta banaketaren bezperan (hil bakoitzeko azken os-
teguna izaten da) elkartera etorri behar dute (686 08 56 30) txanda
hartzeko. Eta janaria jaso eta gero, bulegora joan behar dute, elika-
gaiak hartu dituztela ziurtatzeko.

Nola dago egoera? Krisiaren lehen urteetan baino hobe?

Azken bi urtean, familia kopuruak ez du gora egin. Baina gure hel-
burua da zerbitzua iraungitzea. Horrek esan nahiko bailuke auzo-
kide guztiek badutela jateko behar adina baliabide.

Herritarrentzako Telefonoaren Harrera zerbitzuaren bidez,

badago gestio hauek egiteko aukera:

Liurtagiriak eskatu (katastroa eta udal
erroldak, bizitokia, bizikidetza,
ordainagirien kopiak, etab.).

Udal argibidea ematen du: zerbitzuak,
kultur eta kirol agenda, espedienteak

izapidetzea, ordenantzak, zergak, ikastaro  aisia eta elkarteak.

eta beka eskaintzak, enplegu deialdiak eta 012 telefonoaren bidez ere zerbitzuei
buruzko kexak aurkeztu daitezke,

lehiaketa publikoak.

Udalekoak ez diren izapideei buruzko  Nola sartu: Markatu 012 telefonoa.
argibidea: oinarrizko hornidurez
(telefonoa, gasa, elektrizitatea eta ura)
arduratzen diren enpresak, Nafarroako
Gobernua, osasun etxeak eta zerbitzuak,
heziketa zerbitzuak, garraio zerbitzuak,

Udalerritik kanpo deitzen baduzu,
telefonoa hauxe da: 948 2170 12.
Ordutegia: astelehenetik ostiralera,
8:00etatik 15:00etara.

Deiaren kostea: finkotik: 0,34 euro.
Sakelakotik, 0,36 euro, Telefonicaren
tarifaren arabera eta denbora-mugarik
gabe. Kontsultatu beste operadore batzuk.

iradokizunak egin eta udalarekin zerikusia  Honatx zenbaki berria: 948 012 012.

duten gaiei buruzko abisuak eman.

Argazkian, Javier
Goicoechea eta Primi-
tivo llundain, txitxirio-
eultzia mazoarekin zan-
patzen. Lotzako
larrainean ari dira.
Argazkia 60ko
hamarkadan egin zen.

LENBAT HEGAZTI ESPEZIE
IKUSTEN DIRA LOTZAKO
AINTZIRAN, URTERO?

Oraingo honetan, ez diogu atal hone-
tako ohiko moldeari jarraituko. Horrela,
espezie zehatz batez hitz egin beha-
rrean, aipatuko dugu zenbat hegazti
ikusi ziren Lotzan 2016an. Horretarako,
eBird izeneko tresna bat baliatu dugu,
Gorosti Natur Zientzien Elkarteak Nafa-
rroan sustatua, New Yorkeko Cornell
unibertsitatearekin batera.

Izan ere, eBird tresna interneten dago
eskura, eta zientzia herritarra sortzeko
aukera ematen digu, borondatezko be-
hatzaileek lagundurik.

Duela gutxi hasi da zabaltzen Nafa-
rroan, bai eta Espainian ere. Tresna ho-
rri esker, iaz, Nafarroan, 114 bisita erre-
gistratu genituen, eta 144 espezie,
guztira. 19 behatzaile aritu zaizkigu zen-
baketan zerrenden bidez. Honatx ekar-
penik handiena egindako jendea, bes-
teak beste: Gonzalo Dean (25), Gorka
Gorospe eta José Ardaiz (15), Juan |.
Dean (14) eta Jorge Nubla (13).

Doakoa finkoan eta/edo sakelakoan tar

.

Bisiten erdiak baino gehiago hegazti
pasa handieneko garaian erregistratu
dira, hau da, otsailetik apirilera.

Hona hemen denboraldi honetako es-
pezie nabarienen zerrenda: paita
arrunta, txilinporta lepabeltza, mokoza-
bala, atalarra, itsas mika, urre-txirri
arrunta eta istingor txikia.

Azken hamarkadak kontuan hartuta,
Lotzako Aintziran 210 hegazti espezie
baino gehiago ikusi dira, eta erregistro
historikoak jaso diren plataforman 197
espezie ageri dira.

Nafarroa osoan, erregistroen arabera,
353 hegazti espezie ikusi dira.

$000000000000000000000000000000000000000000000

Testua: Ignacio Dean (Gorosti Natur Zientzien Elkartea).
Argazkia: Gonzalo Dedn.

Loza aintzirari buruzko argibideak:
http://balsadeloza.blogspot.com/

AZPIEGITURAK

ArtiEune Artikarako gizarte
ultur gune berria

eta

Udalak gizarte eta kultur gune berria
ireki du Artika Berrin. Artigune du ize-
na eta Leonor Akitaniakoaren kale-
aren 30ean dago. Jendearen parte-
hartzea bideratzeko toki bat izan nahi
du, halako erreferentzia puntua gizar-
te eta kultur kontuetarako Berriobei-
ti Zendeako biztanleentzat; eta ze-
hatzago, Artikakoentzat. Nagusiki,
gizarte eta kultur intereseko jardue-
rak eginen dira, baina, noizbehinka,
bestelakoak ere, betiere Kultura Zi-
negotziak hasiera batez onetsirik.

Gunea astelehenetik ostiralera ego-

nen da zabalik, 8:00etatik 22:00eta-
ra. Tokia erabiltzeko eskaerak udal
bulegoetan aurkeztu beharko dira,
gutxienez ekitaldia egin baino hiru
egun lehenago. Orain, Artiguneren
funtzionamendua arautuko duen or-
denantza ari dira prestatzen. He-
mendik gutxira argitaratuko da uda-
laren webean.

Artigune martxoaren 9an zabaldu
zen, hitzaldi baten bidez. Udaleko Fa-
milia Aholkularitzako Feli Munoz
psikologoa familia kontzilizazioaz
mintzatu baitzen (irudian).

TOKIKO INBERTSIOETARAKO PLANA

421.000 euro kontzejuentzat

Nafarroako Gobernuak Tokiko Inber-
tsioetarako Plana onetsi du 2017-2019
urteetarako. Plan horretan bada “Li-
breki zehaztu beharreko” inbertsoen
atala, hau da, kontzeju bakoitzari da-
gozkion kontusailak. Ez da diruz la-
guntzen inbertsio zehatz bat, baizik
eta kontzejuak berak erabakitzen
du zertan inbertitu Gobernutik jaso-
tako dirua. Diru gehiago edo gutxia-

UDAL GOBERNUA

go da, kontzeju bakoitzaren biztan-
le kopuruaren arabera. Horrela, Ai-
tzoainek 38.605,84 euro jasoko ditu;
Anezkarrek, 2745893; Artikak, 150.000
Ballariainek, 20.545; Berriobeitik,
46.080,32; Berriogoitik, 54.159,67; El-
kartek, 20.545; Larragetak, 21.971,89;
Lotzak, 20.934,96; eta Oteitzak,
20.718,94.

Dirua 2019an ordainduko da.

Virginia Mateo (Plazaola) karguaz jabetu da. Virgina Mateo Solana bere kar-
guaz jabetu zen, joan den otsailaren 7ko osoko bilkuran, Plazaola taldeko zinegotzi berria
baita. Mateok Ingrid Montielen lekua hartu du, Montielek arrazoi pertsonalak direla medio

uko egin baitzion bere zinegotzi postuari.

BARATZEAK
Bi eremu baratze
komunitarioetarako

Eskaera handia ikusita, eta gaia ekonomia eta hirigintza
aldetik aztertu ondoren, Udalak baratze komunitarioetarako
eremua handituko du. Izan ere, Berriogoitiko eremuaz gain,
Artika Berrin ere leku bat moldatuko da.

Bestalde, Udalak behin betiko onetsi du baratze komunitar-
ioen funtzionamendua arautzeko ordenantza. Hemendik
gutxira, beraz, baratzeak esleitu eta abian jartzeko prozesuari
berrelduko zaio.

Aipatu aldaketen ondotik, apirilaren lehen hamabostaldian
zabalduko da eskariak egiteko epea, eta beharrezkoa bada,
lekuak zozketaz banatuko dira. Eskaera aurkezteko epea
bandoen bidez iragarriko da, bai eta udal webaren bitartez
ere.

BERDINTASUNA

Aholkularitza juridiko
eta psikologikorako
zerbitzua, abian

Berriobeitik jada badu zerbitzu bat familia arloko kontuez
aholkularitza juridikoa eta psikologikoa emateko, hitzar-
men bat sinatu baita Berriozarko Udalarekin, eta horri esker,
hemendik aurrera, zerbitzua ere Berriobeitiko udalerriko
herritarrei emanen zaie.

Aholkularitza juridikoak hainbat arlo ditu langai: familia
zuzenbidea (bereizketak, dibortzioak, izatezko bikoteak...);
ezkontza-hitzarmenak, ezkontzako araubide ekonomikoa,
eta ezkontzako sozietatearen likidazioa; testamentuak eta
herentziak; atzerritartasuneko kontuak (bizileku-baimenak,
kanporaketa-aginduak...); auzi penalak (tratu txarrak, era-
soak, sexu-abusuak eta mehatxuak); Zuzenbide Zibila
(alokairuak, dirutza erreklamazioak...); eta doako justiziaren
onurari buruzko informazioa. Hori bai, beti genero-ikuspe-
gitik.

Aholkularitza juridikoak bestelako kasuak hartzen ditu, hala
nola dolua, bereizketak, aldaketa jakinetara egiten diren
egokitzapenak (langabezia, lan aldaketa...), genero-indarke-
ria; bazterketan erortzeko arriskuan dagoen jendea; bazter-
tuak dauden edo egon diren emakumeak, tratu txar fisikoak
eta/edo psikikoak, sexu-erasoak, sexu-jazarpena, moobing,
etab.

Bi zerbitzuetan hitzordua eskatu behar da 948 3016 31 tele-
fonoan (Berriozarko Udaleko Berdintasun Alorra), astele-
henetik ostiralera, 8:00etatik 15:00etara. Ordutegi
horretatik kanpo, mezua erantzungailuan utz daiteke, izena
eta telefono bat adierazita.

Zerbitzua Berriozarko udaletxean bertan ematen da:
aholkularitza juridikoa (asteazkenetan, 10:00etatik
14:00etara) eta aholkularitza psikologikoa (asteazkenetan,
8.00etatik  5.00etara, eta ostegunetan, 8.00etatik
10.00etara, eta 12.00etatik 15.00etara).



KONTZEJUAK

AUZOKO KONPOSTAJEA

Bilerak Kontzejuetan

Otsail eta martxoan, Irunerriko Mankomu-
nitateak bilerak egin ditu Aitzoain, Berriobei-
ti, Berriogoiti, Larrageta eta Lotzako Kon-
tzejuekin, herri horietan konposta egiteko
eremuak ezar ote daitezkeen aztertzeko. Iru-
nerriko Mankomunitateak 2016aren bukae-
ran egindako azterlanari jarraipena emate-
ko bilerak izan dira, eta lehen azterlanaren
arabera, herri horietan badago behar hain-

bateko eskaria konposterako eremuak ezar-
tzeko.

Herritarrekin batera, bileretan Mankomunita-
tearen, Kontzejuen eta Udal ordezkariek har-
tu dute parte, eta helburua izan da hondakin
organikoak tratatzeko molde horren xeheta-
sunak eta alde onak ikastea, eremuak non ezar
ote litezkeen ikustea, eta eremuak kudeatze-
ko jende boluntarioa bilatzea.

BERRIOBEITI ETA ARTIKA

Umorea eta giro ona inauterietan

Artikan besta giro ederra izan da aurtengo Inauterietan, otsailaren azken larun-
batean. Segizio koloretsua osatu zen Txolinen inguruan, joaldunek eta
Berriozarko konpartsako gaiteroek lagunduta, eta denak ibili ziren karrikaz
karrika, herrian barna. Ondotik, jaia herriko pilotalekuan egin zen.

Bestalde, bigarren urtez jarraian, Berriobeitiko udalerriak batera ospatu ditu in-
auteak. Lehen hitzordua Berriobeitin egin zen, “El palankari de Anézcar” antze-
zlana eman baitzen. Zendeako antzerki taldeak taularaturik, ehun ikusle baino
gehiago bildu ziren. Ekitaldi nagusia martxoaren 4an, larunbatarekin, egin zen,
goizean herri guztietako mozorro taldeak Berriobeitiko kaleetan barna ibili
baitziren. Ondoren, bazkari ederra egin zen, eta 420 lagun inguru elkartu ziren.

BERRIOGOITI

Barra solidarioa, Sierra Leonan putzuak
egiteko. Berriogoitin artisautza azoka bat egin zen
abenduaren 18an, dirua biltzeko eta Sierra Leonako ur-
hornidurarako proiektu batera bideratzeko. Proiektu
sustatzailea Emilio Arrondo da, Berriobeitiko bake-
epaile izandakoa. Orain dela urte batzuk, emazteak eta
Emiliok erabaki zuten bake-epaile izateagatik jasotzen
zuen ordainsaria Afrikan putzuak sortzeko erabiltzea.
Handik gutxira, Berriogoitiko auzokideek elkarta-
sunezko ekimen horri laguntza eman nahi izan zioten,
eta horrela, joan den abenduaren 18an, askok produk-
tuen barra solidarioan parte hartu zuten. Produktuak

auzokideek berek eman zituzten eta eguberrietako
merkatuan jarri ziren. Guztira, 850 euro bildu zituzten.
Jarduera arrakastatsua izan zen, eta merkatuan jarri-
tako 20 postuek jende aunitz erakarri zuten; baziren
artista eta artisau postuak. Gaur egun, Emilio Arrondo
eta haren adiskide Manolo Nieto Sierra Leonan
dabiltza, eta Antonio Gutiérrez salestarrari laguntza
emanen diote proiektua abian jartzeko.

Beste gauza batzuekin batera, Berriogoitiko lagun talde
bate duela bi urte hasi zen eguberrietako merkatua an-
tolatzen, herriko jaietan paratzen duten barraren bidez
lortzen duten diruari esker.

AITZOAIN ETA ARTIKA

Giro ona Santa Agendatan.
Joan den otsailaren 4an, Aitzoaingo
90 auzokide inguru elkartu ziren
Santa Ageda jaietako kalderetetan.
Jai egitarauan, ohiko ekitaldiak izan
ziren, hala nola mus txapelketa, pi-
lota partidak, batukada, fanfarrea,
disko-musika eta gaueko dantzal-
diak. Otsailaren 5eko herri bazkarian
ere 90 lagun inguru elkartu ziren.
Haurrentzat, bestalde, zirku-tailerra
egin zen, bai eta txokolate-jana ere.
Bestalde, Artikako abesbatza kan-
tari ibili zen larunbatean, makila es-
kuetan, Agate Deunaren bezpera
ospatzeko eta ohiko koplak
abesteko.

HEZEGUNEEN MUNDU
EGUNA

Bisita Lotzako aintzirara. 25
lagun inguruk parte hartu zuten bisi-
tan, joan den otsailaren Tin,
Berriobeitiko Udalak eta Lotzako
Kontzejuak antolaturik, Hezeguneen
Mundu Egunaren karira. Eguraldi
onak lagundurik, bisitariek hainbat
hegazti espezie ikusi zituzten, hala
nola koartza hauskarak, birigarroak,
buztanikara zuriak, txontak eta
beste; 26 espezie, guztira. Interes
handiena piztu zuten espezieen
artean, okil txikia aipatu beharra
dago, argi eta garbi entzun baitzen
zer-nolako hotsa egiten zuen. Bisi-
tariek, gainera, azeri oinatzak ikusi
zituzten, eta zaldiak eguneko pro-
tagonista izan ziren, gozamen hutsa
haur eta helduentzat.

BERRIOGOITI

5.760 kg arropa errefuxia-
tuentzat. Berriogoitiko auzokide
talde batek neguko arropa biltze-
ko ekitaldi bat antolatu zuen, joan
den otsailean, Greziako errefuxia-
tuentzat. Guztira, 5.760 kg arropa
bildu zituzten, eta dena antolatu
eta sailkatu ondoren, kamioietan ig-
orri ziren. Arropa aunitz biltzeaz
gain, elkartasun eta laguntasun
unerik ere izan zen; azken finean,
esperientzia atsegina izan da. An-
tolatzaileek eskerrak eman nahi
dizkiete ekimen horretan lankide-
tzan aritu diren guztiei.

Etxez etxeko liburutegia
mugikortasun urriko jendearentzat

Udalak etxez etxeko liburutegi-zer-
bitzua jarri du abian mugikortasun
urrikoentzat. Udal zerbitzu berria ja-

———  sotzeko, Zendeako edozein herri-

tan bizi behar da, Nafarroako Libu-
rutegi Publikoetako erabiltzaileen
txartela eduki, eta liburutegiraino
joateko zailtasuna frogatu behar da
ziurtagirien bidez (gaixotasuna,
desgaitasuna, adinekoa izatea...).
Materiala posta elektronikoz es-
katuko da (bibliarc@navarra.es) edo-
ta 948 38 26 22 telefonoan. Adie-
razi beharko da zer material har-
tu nahi den mailegutzan (Liburu-
tegi Publikoetako online-katalo-
goan kontsultatu behar da) eta,
halaber, zehatz adierazi beharko
dira helbidea, herria eta telefono
zenbakia. Materiala asteazkenetan
banatu eta bilduko da, 10:00etatik
11:00ak arte.

Lehen laguntzetako tailerra

80 lagun inguru aritu dira lehen la-
guntzetako tailerrean. Guraso, aito-
na-amona eta zaintzaileentzat an-
tolatu da, edota lanean umetxoz

Doako bi saio udaberrian. Artikako
Maria de Maeztu Kultur Etxeak “Monster
House” emanen du martxoaren 26an, igan-
dea, 18:00etan. Adin guztietarako filma da,
eta DJ. Walters da protagonista, hau da,
hamabi urteko haur bat. Buruan sartu zaio
zerbait arraro gertatzen dela kalez bestaldean
bizi den Nebbercracker zaharraren etxean.
Sekulako enigma da, eta Walters den-dena

edo haurrez inguraturik dauden
pertsonentzat. Joan den otsailaren
19an egin zen, Artikako Maria Do-
minguez Gizarte Etxean.

argitzen saiatuko da, lagunek lagundurik.
Apirilaren 30ean ere izanen da zinemarik,
euskarazko “Albert” film luzea emanen
baita Berriobeitiko Erabilera Anitzeko
Eraikinean. Abenturaz beteriko istorio hor-
retan, bi ganberro gazte (Albert eta Egon)
saiatuko dira konpontzen Kalleby hiri lasai
eta txikian eragindako kaltea. Hitzordua
18:30ean.

Demodé Quartet taldearen arrakasta handia.
Maria de Maeztu Kultur Etxeak bere hamargarren urtemuga
ospatu nahi izan du handizki, eta horren karira, Demodé
Quartet taldearen hirugarren ikuskizuna ekarri zuen, hots, “To-
dos los musicales o casi” Antzokia ia betea zegoela, lau in-
terprete bitxiek zuzenean eta a capella abestu zituzten aldi
eta alde orotako 20 musikal ezagunetako bertsio dibertigarri
eta orijinalak.

Nola sortu baratze ekologiko bat? Berriogoitiko
Kontzeju Etxean solasaldi bat eginen da martxoaren 30ean,
19:00etan, Nola sortu baratze ekologiko bat? izenburupean.
Udalak tresna bat jarri nahi du baratzegintza ekologikoan in-
teresa duen jende guztiaren eskura, baratzea produktu kimiko-
rik bota gabe landatzen eta gobernatzen ikasteko, eta
den-dena % 100n era natural eta osasungarrian ekoizteko.

Poesia eta musika errezitaldia. Emakumearen
Egunaren karira, Carmen Puerta, Leire Fernandez eta Eva
Niforen olerki errezitaldia egin zen martxoaren Tln, Maria de
Maeztu Kultur Etxean. Maitasunari, askatasunari eta bakar-
dadeari buruzko testuak eman zituzten, guztiak ere idazle
emakumezkoek idatzitakoak, hots, Lucia Sanchez, Alfonsina
Estorni, Gioconda Belli, Al-Khansa, Emily Dickinson, Wallada al-
Mustakfi, Hedina Sijercic eta beste batzuek, biolontxeloak eta
biolinak egokiro lagunduta.

Irteera Beltzuntzera. Heldu den apirilaren 29an, beste
txango bat eginen da gure inguruko mendi eta herrietara.
Oraingo honetan, 10 kilometroko ibilbidea izanen da, zailtasun
moderatukoa, Beltzuntzetik abiatu eta Gaskueko San Urbano
ermita ospetsura iristeko. Gero, atzera eginen da Usin barrena,
berriz ere abiapuntua jotzeko.
Beltzuntzeko Armendi jatetxean
bazkaria eginen da. Bazkarira joan
nahi dutenek 012 Infolokalera deitu
behar dute apirilaren 24an eta
25ean. Helduendako menuak 15 euro
balio du, eta 10 euro, haurrentza-
koak. Leku kopurua mugatua da.
Goizeko hamarretan abiatuko dira |
Beltzuntzeko Armendi jatetxetik.
Bestalde, joan den otsailaren 18an,
txango bat egin zen Berriogoitik
Saratsatera, eta 50 lagun inguru
elkartu ziren.




HIRITARREN ARRETA

HIRI KANPALDIAK

Gaztelaniazko lekuak bikoiztu dira

7 eta 12 urte artekoentzat

Aste Santuko hiri kanpaldiek berritasun bat eka-
rriko dute aurtengoan, 7tik 12 urtera bitarteko hau-
rrentzat. Gaztelaniazko lekuak halako bi izanen dira
7 eta 12 urte arteko taldearentzat, eta orain, 24 iza-
nen dira.

Tailerrak Osasun Etxeetan

Aurten, kanpaldiak apirilaren 18tik
2lera eginen dira. Aurrekoetan
bezala, gaztelaniazkoak Berrio-
beitiko Erabilera Anitzeko Eraiki-
nean arituko dira, eta euskarazko-
ak, berriz, Maria de Maeztu Kul-
tur Etxean.

Udako hiri kanpaldietan ere iza-
nen da aldaketarik. Horrela, egoi-
tzek hizkuntzak txandakatuko di-
tuzte; hau da, egoitza bakoitzean
uda erdia gaztelaniaz eginen da (bi
txanda), eta beste erdia euskaraz
(beste bi txanda). Horrela, berdin-
tasun handiagoa bermatu nahi
da bi hizkuntzetan, geografia-iris-
garritasunari dagokionean. Izan
ere, hizkuntza bateko zein beste-
ko gurasoek etxetik hurbilago
egotea eskatu dute.

Berriobeitiko herritarrek tailer aunitz dituzte eskura Osasun Etxeetan (bakoitzak berean), guz-

tiak ere doakoak.

Buztintxuriko Osasun Etxea: bizkarra lantzeko tailerra (martxoak 29); erorketa tailerra (apiri-
lak 5); osatze tailerra, oinarrizko maila (apirilak 26); antsietateari eta estresari buruzko tailerra

(maiatzak 10); bizkarra lantzeko tailerra (ekainak 7).

Berriozarko Osasun Etxea: antsietateari eta estresari buruzko tailerra; bizkarra lantzeko tailerra;

erretzeari uzteko tailerrak.

Eskatu argibideak zure erizainari edota Osasun Etxeetako harreran.

Bi gurpilak berriz ere albiste

Bizikletak gure errepideetara itzuliko dira, uda-
berriaren etorrerarekin batera. Probak Berri-
txaco klubak antolatzen ditu, Berriobeitiko eta
Artikako kontzejuekin elkarlanean. Lehenbi-
zikoa apirilaren 22an eginen da (17:00), Berrio-
beitiko V. Ogi Berri Txapelketa jokatuko bai-
ta. Bigarren proba nabarmena, berriz, VI. Ar-
tikako Kontzejua Txapelketa izanen da, eta
maiatzaren 13an jokatuko da, 17:00etatik au-
rrera. Puntuagarria izanen da Nafarroako Ki-
rol Jokoetarako. Azkenik, ekainean, Artikan, Bi-
zikletaren Eguna eginen da.

LEHEN LAGUNTZAK

Egun osoan, desfibrilatzailea es-
kura Artikan. Artikako auzokideek des-
fibrilatzaile bat izanen dute eskura,
bihotz-biriketako gelditzeak gertatzen diren-
erako, larrialdi zerbitzuak etorri bitartean. Ze-
hazki, Artika Berriko 24 orduko farmazian
jarriko da (Maiatzeko Plazako Amen kalea, 22).
Farmaziaren arduraduna arduratuko da ahalik
eta hobekien eta azkarren laguntza ematen,
inork bihotzekoa izan duela jakinarazten
zaionean. Horretarako, farmaziako langile
guztiei tresna erabiltzen irakatsiko zaie. Her-
ritar edo agintari batek agertzen badu gai
dela tresna erabiltzeko, farmaziaren ardu-
radunak haren eskuetan utziko du, baldin eta
pertsona hori identifikatzen bada eta tresna
farmaziara itzultzeko konpromisoa hartzen
badu, behin erabili ondoren.

MUSIKA ESKOLA

Kontzertua Aitzoainen eta entzu-
naldiak apirilean. Udalaren Musika Es-
kolako gitarra taldeak doako kontzertu bat
emanen du martxoaren 24an, Aitzoaingo
Kontzeju Etxean. Hitzordua 19:00etan izanen
da. Izan ere, Musika Eskolak ekimen bat abi-
arazi du, kontzertuak herrietan emateko.
Lehena joan den urtarrilaren 27an egin zen
Anezkarren, konbo taldearen eskutik.

Bestalde, dagoenekoz finkatu dira Musika
Eskolako entzunaldiak apirilerako. Horrela,
apirilaren 10an, saxofoi, klarinete, gitarra elek-
triko, baxu eta biolinarenak eginen dira. Hi-
laren 11n, berriz, piano, tronboi, akordeoi,
trikitixa eta gitarra klasikoaren txanda izanen
da, eta 12an, azkenik, tronpeta, txistu, gaita,
flauta, kantu, bateria eta harpa entzunaldiak.

Emazu izena patinajean.
Patinatu nahi baduzu, emazu
izena Artikan sortu den patinaje
eskola berrian.

Articapatin du izena, eta ikas-
taroak 4tik 14 urterako bitarteko
haurrentzat dira. Entrenamend-
uak Artikako pilotalekuan egiten
dira, Kontzejuaren laguntzarik
esker. Argibideak: 644 233 631
(Irati).

KORRIKA

Badator Korrikal

Berriobeitiko Euskaltzaleen Sareak antolatu-
rik, Korrika txikia apirilaren 2an eginen da gure
udalerrian. Eguneko lehen ekitaldia 11:00etan
hasiko da, peto eta pankarta tailerra eginen
baita Artika Berriko Gizarte etxean. Gero,
12:30ean, Korrika Txikia eginen da Artika Be-
rrin eta, ahaleginaren ondotik, jendea pote-
oan arituko da, fanfarreak giroturik. 14:30ean,
bazkaltzeko tenorea izanen da Aitzoaingo
frontoian (izena emateko, bidali zure eskaria
helbide honetara: bes.sarea@gmail.com).
Arratsaldean (17:00), Korrika Txikia Aitzoain,
Berriogoiti eta Berriobeitira iritsiko da, eta
egunari bukaera ona emateko, dantzaldia egi-
nen da Aitzoainen fanfarrearen eskutik,
17:30ean.

Bestalde, Korrika Anezkarrera iritsiko da api-
rilaren 9an, goizaldeko 4:15ean. Errepide na-
zionaletik etorriko da eta Berriobeitiko Uda-
letxera joko du, Udalak erositako kilometroa
egiteko (2.463). Kilometro horretako lekukoa
Euskara Batzordeak eramanen du. Gainera,
hainbat kilometro geroago, udalerriko herriek,
dendek, BES elkarteak eta auzokideek elka-
rrekin erositako kilometroa eginen da. Zehaz-
ki, 2.469. kilometroa da, Berriozarko bukae-
ratik Buztintxuriko farmaziara bitarte (Gipuz-
koako Etorbidea).

EUSKARAREN EGUNA

Euskararen IX. Eguna Lotzan eginen da.
Ekainaren 3an izanen da, eta denetariko ekitaldiak an-
tolatuko dira. Datozen asteotan, auzokideen arteko
bilerak eginen dira, den-dena txukun-txukun anto-

Osoko bilkura arrunta, 2016ko abenduaren 7a

Osoko bilkura arrunta, 2017ko urtarrilaren 3a

Osoko bilkura arrunta, 2017ko otsailaren 7a



